
Efni: Þingsályktunartíllaga um ad draga umsókn íslands að
Evrópusambandinu til baka, 471 mál.

Samtökin Sterkara ísland eru mótfallin því að umsókn íslands að Evrópusambandinu 
verði dregin til baka.

í kosningum til Alþingis vorið 2009 voru þrír stjórnmálaflokkar með þá stefnu að 
sækja bæri um aðild að sambandinu og að aðildarsamningurinn yrði settur í dóm 
þjóðarinnar. Skilaboð kjósenda eftir síðustu kosningar voru skýr, meirihluti þeirra 
vildi sækja um aðild að Evrópusambandinu.

í stjórnarsáttmála núverandi ríkisstjórnar kemur fram að sækja eigi um aðild íslands 
að Evrópusambandinu. Þingsályktunartillaga þess efhis var lögð fyrir Alþingi þann 
16. júlí 2009 og var hún samþykkt af meirihluta þingsins. Viðræðuferlinu miðar vel 
áfram og að þvi koma fjölmargir hagsmunaaðilar og má búast við að eiginlegar 
samningaviðræðurnar hefjist næsta haust.

Samtökin Sterkara ísland leggja ríka áherslu á þjóðin fái að kjósa um samninginn og 
Alþingi styðji við samningaferlið þannig að hægt verði að ná hagstæðum samningi. 
Þjóðaratkvæðagreiðsla um aðildarsamninginn er sáttaleið og eina færa leiðin til að 
leiða málið til lykta á farsælan hátt. ísland er eitt af fáum ríkjum Evrópu þar sem 
almenningur hefur ekki fengið að taka afstöðu til aðildar að ESB í þjóðar- 
atkvæðagreiðslu. Nýlegar skoðanakannanir sýna að tveir þriðju hlutar þjóðarinnar vill 
fá að kjósa um aðild að loknum samningaviðræðum.

Samtökin Sterkara ísland hvetja þingmenn til að hafaa þessari þingsályktunartillögu 
og leggja sitt af mörkum til að stuðla að málefnalegri og upplýstri umræðu um 
Evrópusambandið.

